
IIA 2018 /20 

Uunga siunnersuut Kalaallit Nunaanni Inatsisartunut qinersisarneq pillungu Inatsisartut 

inatsisaata allanngortinneqarnera nr. xx.  xx. xxx 2018-meersoq (Qinersimut ataatsimiititaliap 

katitigaanerata allanngortinneqarnera) 

(Aatsitassanut suliffeqarrnermut Nunamullu Namminermut Naalakkersuisoq) 

 

Siumumiit Nunatta Qitornaaniillu Naalakkersuisut siunnersuutaat imaattumik oqaaseqarfigissuarput. 

Siullermik suliassap inatsisartuni suliarisariaqalernera tunngaveqarpoq nunatsinni kommunet 

kattuffiata atorunnaartussaanera tunngavingalungu, qinersisarneq pillungu inatsik atuuttoq 

oqaasertaatigut naapertuutinngittumik atuussinnaanngittumillu ilaqalertussaammat. 

Siumumiillu KANUKOKA-p atorunnaartussanngornera uggoreqaarput Siumup nunatsinni kattuffiit 

pingaartitarilluinnarmagit, aaliangernerli allanngortinneqarsinnaajunnaareermat.  

Siumumiit KANUKOKA-mi siulittaasuusarsimasut siulersuisuusarsimasut atorfilittaasarsimasullu 

tamaasa Kommunep ineriartornerisa innuttamillu atugaasa pitsaanerusumik 

ineriartortitsinneqarnissaannut ilungersorlutik suliaqartuarsimanerinut qutsavingaavut. 

Maannakkullu kommunet tallimaasut ineriartortitsinermi innuttaasullu atungaasa 

pitsaanerulersinneqarnissaannut suliaqarneranni Siumumit suleqatigeqqissaassagatsigit 

matumuuna avammut oqariartuutingaarput. 

Siumumiik Qinersisarneq pillungu allannguutissaq saqqummiunneqartoq §54 imm.2 

Naalakkersuisut siulittaasuata Naalakkersuisoqarfiani pisortaaneq ilaasortaassasoq ilalerparput. 

Kommunit ataatsimik aallartitassamik toqqaanissaat ilalerlutigu. 

Biskoppip ataatsimik toqqaasarnissaa aamma taamatut isikkoqartillugu ilalerparput. 

Taamatut naatsumik oqaaseqarluta suliaq manna ataatsimiititaliamut susassaqartumut 

aappassaaneertinnani ingerlatinneqassassoq innersuupparput.  

